
Gueh Jɑɑngs Rinl

Qyuh xez gul hɑslix neec deec, idt bil dɑngz xiɑngl, leeuxboz 
qyuh bɑiz dooh degt jɑɑngs, ndilmɑiz lɑɑuhhoh. Idt bux wenz
sooil seeuc duc lix gɑɑuh jɑɑngs ndeeul. Dɑmcdoos lix ndeenl
jɑɑngs ndeeul, xic guɑs leeux ndiɑnl xiɑngl bɑis.

Lix bil ndeeul qyuh ndiɑnl idt, lix rɑɑnz ndeeul bɑil bɑh 
bɑɑih lɑc rɑɑnz gul gueh deenh rɑɑnz, jiez deec lix rinl 
ugtmɑl lɑɑil. Hohdul xic dungx xiez bɑil jiez deec ɑul rinl 
ugtmɑl gueh jɑɑngs, gueh ndeenl leeux ndeenl moos.

Dɑngz lɑc lɑɑbt, gul gueh bɑnz ndeenl jɑɑngs ndeeul, gul 
riɑngz hohdeec nɑuz: “Hohsul qyox, gɑɑuh jɑɑngs gul nix 
nyeedt jiezrɑɑix.” Lix bux ndeeul xic sooh seedt dɑuc reedt 
jɑec gul qyox, ieh deel xic nɑuz: “Ndɑɑgt jɑɑngs gɑɑngl 
liɑngc gɑz heh, hɑslix nɑuz gueh nyeedt deeml mus mɑz.” 
Gul rooxnyiel hohdeec duc nɑuz gueh jɑɑngs gɑɑngl liɑngc 
miz ndiljɑiz, xic hooznyɑz. Gul xic gɑc ndiɑbk nɑuz: Gul rɑmc
deel gueh gons, dɑɑus gueh gɑɑuh moos. Gul xic ɑul fengz 
ndeeul gɑml jɑɑngs dies xus genz fɑix, fengz ndeeul gɑml xɑx
wɑɑns mbɑh rɑmc jɑɑngs gueh gons.



Xez rɑmc jɑɑngs deec, xic bɑs meehfengz gul bɑnz soongl 
lies, lies ndeeul xic weenl dɑngc neengc dɑngc neengc. Gul 
seedt bɑil dɑngz rɑɑnz, diec gul xic nɑuz: “Aul dɑɑul dɑuc 
reed ooh, weenh xus mɑl, gɑɑis nix ɑɑnh hɑɑbt dungx xus 
miz bɑnz.” Mizguɑnc mɑc gul miz il, xic ɑul hɑɑbt dungx xus.
Guɑs ndɑix bungh ndeeul, meehfengz gul xic ndil. Mizguɑnc, 
idt bɑiz ribfengz mɑc dɑuc genz duc byɑh bɑil soongl bɑɑih, 
miz dungxlumc xez yiɑns deec.


